
Jardunaldiak ARKABIAn izango dira   
 
Vital Fundazioaren Berdintasun zikloa amatasunari, sare sozialetako itxurei, kirolaren erreferente femeninoei eta ingurune digitaletako indarkeriari buruz arituko da  
 
Vitoria-Gasteiz, 2026ko martxoak 12.- Vital Fundazioaren Berdintasun zikloak generoen arteko aldeetatik haratago doan programa proposatuko du oraingo etapa honetarako, eta dakartzan edukiek gai interesgarriak jorratuko dituzte, hala nola amatasuna, sare sozialetako itxurak, kiroleko erreferente femeninoak eta ingurune digitaletako indarkeriak. Hitzorduak, ekainaren 26tik abenduaren 11ra, ARKABIA, Vital Fundazioaren espazio sozial eta kultural berrian, izango dira, hainbat formatutan, esaterako antzerkia, bakarrizketak eta mahai-inguruak.  

Programa 
Hurrengo proposamena ekainaren 26an izango da. Elena Díaz Barrigón egile eta zuzendariak Madres izeneko bere lana ekarriko du Gasteizera. Komedia desesperagarri horretan, bost emakume ikastetxe batean geratuko dira giltzapetuta. Isolamenduak amatasunaren argi-itzalak azaleratuko ditu. Emakume batek ama izatea edo ez izatea erabakitzen duenean aurre egin behar dien gai eta beldur guztiei buruz hausnartuko dute barrez lehertzeko moduan, era ausart, garratz eta errealistan. 

Udaren ondoren, irailaren 4an, Diva de barrio Isabel Reyren bakarrizketaren eskutik itzuliko da zikloa. Nostalgiaz eta umorez betetako ikuskizuna da, batzuetan, nahiz eta telenobela batek baino drama handiagoa eraman aldean, sare sozialetan zoriontasuna erakusten dugun mundu honi buruzkoa. Isabel Rey, stand-upeko aktore eta komikoa, erabiltzen duen umore garratzak, iragazkirik gabekoak eta txoni nortasun sendokoak egin dute ezagun.

Urriaren 6an eta 15ean, Emakumeen erreferenteak kirolean gaiari buruzko mahai-inguruak egingo dira. Hainbat protagonista izango dituzte, hala nola  Paula Leiton eta Bego Alday, Loida Zabala eta Edurne Pasaban, eta Ruth Brito triatloiko munduko txapeldunak dinamizatuko ditu. 

Paula Leitón dominadun olinpikoa Espainiako waterpolo selekzioko kide da gazte-gaztetatik, eta ahots esanguratsua bihurtu da kirolean osasun mentala eta gorputz aniztasuna ikusarazteko. Begoña Alday emakume eta kirol erreferentea da muturreko probetan mugak hausteko duen gaitasunagatik. Tradizioz gizonekin lotutako diziplinetako lidergo femeninoaren eredu da.

Loida Zabala, paralinpiar haltera, bere kirol arrakastetatik haratago, berdintasunaren, inklusioaren eta kirolean diharduten emakumeak ezagutarazteko egiten duen lanagatik da ezaguna. Edurne Pasaban alpinista espainiar ezaguna eta 14 zortzimilakoak igo dituen lehenengo emakumeak osasun mentalak goi mailako errendimenduan duen garrantzia ikusarazten du.

Urteko azken hitzordua, abenduaren 11n, Ingurune digitaletako indarkeriei buruzkoa izango da, versus indarkeriak historian. Mahai-inguru batean honako gai hau aztertuko da, ea zergatik areagotu den teknologia berrien erabilera bereziki nesken eta emakumeen kontra doan indarkeria-tresna izan dadin.


Sarreren salmenta   

Sarrerak www.fundacionvital.eus webgunean erosi daitezke, eta aurrez aurre ARKABIAn (Posta kalea 13-15), astelehenetik igandera, 11:00etatik 14:00etara eta 17:00etatik 20:00etara (astearteak itxita), honako egutegi honen arabera: 

· Madres					maiatzak 7 
· Diva de barrio				ekainak 3 
· Emakumeen erreferenteak kirolean	irailak 7  
· Ingurune digitaletako indarkeriak	urriak 28 

